
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՓԵՏՐՎԱՐԻ 19-Ի N 165-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ


	ԻՐԱՎԱԿԱՆ ԱԿՏԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅՈՒՆԸ

	Հայաստանի Հանրապետության վարչապետի՝ սույն թվականի հունիսի 24-ի «Հակակոռուպցիոն քաղաքականության խորհուրդ ստեղծելու, խորհրդի կազմը և գործունեության կարգը, խորհրդի կազմում ներգրավվող հասարակական կազմակերպությունների մրցույթի և ռոտացիայի կարգը հաստատելու և Հայաստանի Հանրապետության վարչապետի 2015 թվականի ապրիլի 18-ի N 300-Ն որոշումն ուժը կորցրած ճանաչելու մասին» N 808-Ն որոշմամբ ստեղծվել է հակակոռուպցիոն քաղաքականության խորհուրդ, հաստատվել է վերջինիս գործունեության կարգը: Փաստացի Հակակոռուպցիոն քաղաքականության խորհուրդն իրականացնելու է Կոռուպցիայի դեմ պայքարի խորհրդի գործառույթները, ուստի, անհրաժեշտություն է առաջացել ուժը կորցրած ճանաչելու Հայաստանի Հանրապետության կառավարության 2015 թվականի փետրվարի 19-ի «Կոռուպցիայի դեմ պայքարի խորհուրդ և փորձագիտական հանձնախումբ ստեղծելու, խորհրդի կազմը, խորհրդի, փորձագիտական հանձնախմբի և Հայաստանի Հանրապետության կառավարության աշխատակազմի հակակոռուպցիոն ծրագրերի մոնիթորինգի բաժնի գործունեության կարգը հաստատելու մասին» N 165-Ն որոշումը:

	ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ

Հայաստանի Հանրապետության կառավարության 2015 թվականի փետրվարի 19-ի «Կոռուպցիայի դեմ պայքարի խորհուրդ և փորձագիտական հանձնախումբ ստեղծելու, ճանաչել խորհրդի կազմը, խորհրդի, փորձագիտական հանձնախմբի և Հայաստանի Հանրապետության կառավարության աշխատակազմի հակակոռուպցիոն ծրագրերի մոնիթորինգի բաժնի գործունեության կարգը հաստատելու մասին» N 165-Ն որոշմամբ ստեղծվել էր Կոռուպցիայի դեմ պայքարի խորհուրդ, հաստատվել էր վերջինիս գործունեության կարգը: Խորհրդի ստեղծման ժամանակահատվածում տվյալ մարմինը հանդիսանում էր հակակոռուպցիոն ինստիտուցիոնալ համակարգի հիմնական տարրը: 
 Այդուհանդերձ, Հայաստանի Հանրապետության կառավարության որդեգրած քաղաքականության հիման վրա նախատեսվում է ստեղծել անկախության համապատասխան երաշխիքներով օժտված հակակոռուպցիոն կանխարգելիչ և իրավապահ մարմին:
Վերոնշյալի համատեքստում, ինչպես նաև հաշվի առնելով այն հանգամանքը, որ հակակոռուպցիոն քաղաքականության մշակման և իրականացման բացառիկ իրավասությունը ՀՀ Սահմանադրությամբ վերապահված է ՀՀ կառավարությանը՝ Կոռուպցիայի դեմ պայքարի խորհրդին կփոխարինի Վարչապետի գլխավորած Հակակոռուպցիոն քաղաքականության խորհուրդը, որը կհանդիսանա հակակոռուպցիոն քաղաքականությանն առնչվող հարցերի քննարկման հարթակ:


ԱՌԱՋԱՐԿՎՈՂ ԿԱՐԳԱՎՈՐՄԱՆ ԲՆՈՒՅԹԸ

	Նախագծով առաջարկվում է ուժը կորցրած ճանաչել Հայաստանի Հանրապետության կառավարության 2015 թվականի փետրվարի 19-ի «Կոռուպցիայի դեմ պայքարի խորհուրդ և փորձագիտական հանձնախումբ ստեղծելու, խորհրդի կազմը, խորհրդի, փորձագիտական հանձնախմբի և Հայաստանի Հանրապետության կառավարության աշխատակազմի հակակոռուպցիոն ծրագրերի մոնիթորինգի բաժնի գործունեության կարգը հաստատելու մասին» N 165-Ն որոշումը: 

ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ

	Նախագիծը մշակվել է Հայաստանի Հանրապետության արդարադատության նախարարության կողմից։  


ԱԿՆԿԱԼՎՈՂ ԱՐԴՅՈՒՆՔԸ

Հաշվի առնելով այն հանգամանքը, որ «Հակակոռուպցիոն քաղաքականության խորհուրդ ստեղծելու, խորհրդի կազմը և գործունեության կարգը, խորհրդի կազմում ներգրավվող հասարակական կազմակերպությունների մրցույթի և ռոտացիայի կարգը հաստատելու և Հայաստանի Հանրապետության վարչապետի 2015 թվականի ապրիլի 18-ի N 300-Ն որոշումն ուժը կորցրած ճանաչելու մասին» N 808-Ն որոշմամբ փաստացի դադարեցվել է Կոռուպցիայի դեմ պայքարի խորհրդի գործունեությունը՝ առաջարկվող նախագծով ուժը կորցրած կճանաչվի նաև տվյալ խորհրդի իրավական հիմքը:

